ტექნიკური დავალება

„ბაგების“ სატუმბო სადგურის მართვისა და მონიტორინგის სისტემის მოდერნიზაცია/მოწყობა
1. პროექტის არსი და ძირითადი ამოცანა
პროექტის ძირითად მიზანს წარმოადგენს არსებული (განუხორციელებელი) ავტომატიზაციის პროექტის სრული შემოწმება და ადაპტაცია დღეს არსებულ რეალურ მოცემულობასთან. კონტრაქტორმა უნდა უზრუნველყოს საპროექტო ცვლილებების მომზადება, სისტემის აწყობა, მონტაჟი, პროგრამირება და ექსპლუატაციაში გაშვება.
2. სამუშაოების მოცულობა და ეტაპები
2.1 საპროექტო ცვლილებები და შეთანხმება
· კონტრაქტორი ვალდებულია შეისწავლოს ობიექტზე არსებული ძალოვანი და ტექნოლოგიური მოწყობილობები (9 ტუმბო-აგრეგატი, 6კვ უჯრედები, Soft Starter-ები) და შეიტანოს შესაბამისი კორექტივები ძველ საპროექტო დოკუმენტაციაში.
· მნიშვნელოვანი პირობა: პროექტში შეტანილი ყველა ცვლილება და მართვის ლოგიკა, სამუშაოების დაწყებამდე, აუცილებლად უნდა შეთანხმდეს კომპანიის წარმომადგენელთან და დადასტურდეს წერილობით.
2.2 აპარატურული უზრუნველყოფა და მონტაჟი
· მართვის სისტემა უნდა აიგოს SOFREL S4W, LACROIX გაფართოვებად RTU-ზე.
· აპარატურის მოწოდება: SOFREL S4W კონტროლერებსა და მოდულებს კონტრაქტორს გადასცემს დამკვეთი კომპანია. სხვა ყველა საჭირო დამხმარე მასალის (კაბელები, სენსორები, ფარები და ა.შ.) მოწოდება ეკისრება კონტრაქტორს.
· კონტრაქტორმა უნდა განახორციელოს სისტემის ფიზიკური მონტაჟი და ინტეგრაცია არსებულ ინფრასტრუქტურასთან.
2.3 პროგრამირება და გაშვება-გამართვა
· პროგრამული უზრუნველყოფის შემუშავება SOFREL -ის პლატფორმაზე.
· „წავკისის“ რეზერვუარიდან მიღებული მონაცემების საფუძველზე ტუმბოების ავტომატური მართვის ალგორითმის გამართვა.
· სისტემის ტესტირება და საბოლოო გაშვება.
3. ფუნქციური მოთხოვნები
· დონის კონტროლი: რეზერვუარში წყლის დონის უწყვეტი (ანალოგური) და ავარიული (ტივტივა) მონიტორინგი.
· აგრეგატების მართვა: ტუმბოების მონაცვლეობა, ნამუშევარი საათების აღრიცხვა, რეზერვის ავტომატური ჩართვა და ავარიული დაცვა.
· მართვის რეჟიმები: ადგილობრივი და დისტანციური (ავტომატური/მექანიკური).
· მონიტორინგი: ელექტრული პარამეტრების (A, V, kW), წნევის, ხარჯისა და აგრეგატების სტატუსების აღრიცხვა.
4. მიღება-ჩაბარება და დოკუმენტაცია
სამუშაოების დასრულების შემდეგ, კონტრაქტორმა უნდა წარადგინოს:
· დოკუმენტაცია: ფაქტობრივი მდგომარეობის ამსახველი ელექტრული სქემები და ნახაზები.

· პროგრამული უზრუნველყოფა: გამართული პროგრამული კოდი და კონფიგურაციის ფაილები (შემდგომი ცვლილების შესაძლებლობით).


· ინსტრუქცია: სისტემის ექსპლუატაციის სახელმძღვანელო ქართულ ენაზე.

5. საგარანტიო პირობები
· სამუშაოების გარანტია: კონტრაქტორი იძლევა შესრულებული სამუშაოების (მონტაჟი, კავშირები, პროგრამირება) ხარისხის გარანტიას სისტემის ექსპლუატაციაში მიღებიდან 36 თვის განმავლობაში.

· ხარვეზების აღმოფხვრა: საგარანტიო პერიოდში, სამონტაჟო ან პროგრამული ხარვეზის გამოვლენის შემთხვევაში, კონტრაქტორი ვალდებულია საკუთარი ხარჯებით აღმოფხვრას პრობლემა შეტყობინების მიღებიდან 24-48 საათის განმავლობაში.


· აპარატურული გარანტია: ვინაიდან SOFREL-ის კონტროლერებს აწვდის დამკვეთი, კონტრაქტორი არ არის პასუხისმგებელი თავად ამ მოწყობილობების ქარხნულ დეფექტებზე. თუმცა, კონტრაქტორი პასუხისმგებელია აპარატურის არასწორი მონტაჟით ან არასწორი ელექტრული კავშირებით გამოწვეულ დაზიანებებზე.

· პროგრამული მხარდაჭერა: საგარანტიო პერიოდის განმავლობაში, კონტრაქტორი უზრუნველყოფს პროგრამულ მხარდაჭერას და საჭიროების შემთხვევაში მცირე კორექტივების შეტანას მართვის ლოგიკაში, რაც არ გულისხმობს სისტემის ფუნდამენტურ გადაკეთებას.
